
CONVENIO DE COLABORACION ENTRE O SERVIZO GALEGO DE SAUDE E A ASOCIACION
CIDADA DE LOITA CONTRA A DROGA “"ACLAD” DA CORUNA PARA O DESENVOLVEMENTO DA
ASISTENCIA A PACIENTES CON TRASTORNOS RELACIONADOS CON SUBSTANCIAS E OUTROS
TRASTORNOS ADICTIVOS

MEMORIA XUSTIFICATIVA
O xerente do Servizo Galego de Saude, DECLARA:

Que o Servizo Galego de Saude formalizou, o dia 4 de marzo de 2025, coa Asociacion Cidada
de Loita contra a Droga "ACLAD" da Corufia o instrumento convencional arriba referido, que
estara vixente dende o dia seguinte ao da sua sinatura ata o 31 de decembro de 2025.

Que o instrumento convencional ten por obxecto:

Colaborar no desenvolvemento, por parte da Asociaciéon Cidada de Loita contra a Droga
(ACLAD) da Coruia, de programas de intervencién de asistencia sanitaria especializada e a
atencion desde un enfoque biopsicosocial a persoas con trastornos relacionados con
substancias e outros trastornos adictivos, atendendo a planificacion e criterios, guias e
procedementos establecidos polo Servizo Galego de Saude. No desenvolvemento destes
programas, a asociacion atenderd toda a demanda que se xere neste periodo na sua area
sanitaria de referencia respectando os principios de universalidade, anonimato,
voluntariedade e gratuidade e actuara de xeito coordinado co resto de dispositivos de
atencion as adiccidns e de saude mental da area sanitaria.

A prestacion sanitaria axustarase ao disposto pola Lei 8/2008, do 10 de xullo, no tocante a
atencion especializada e comprendera, entre outras, as funciéns de prescricion e
procedementos diagndsticos e terapéuticos, rehabilitacion en pacientes con déficit
funcional recuperable, a educacién para a saude no seu ambito de actuacién e a
realizacion das prestacidns sociosanitarias que correspondan con este nivel de asistencia
en coordinacion co sistema de servizos sociais.

No desenvolvemento da sua actividade colaborara cos servizos de salde na atencién
integral e coordinada destes pacientes especialmente no tocante a patoloxias de elevada
comorbilidade como as enfermidades transmisibles, e a enfermidade mental (patoloxia
dual).

As persoas usuarias contaran cun programa de tratamento actualizado que atenda as
suas circunstancias de salde e sociais, introducindo aqueles aspectos necesarios para dar
respostas aos colectivos de maior vulnerabilidade e atendendo a perspectiva de xénero no

desempefio das suas actividades.

Co fin de acadar unha maior concienciaciéon nesta materia por parte da cidadania e de
mellorar a formacién dos profesionais implicados no tratamento destes pacientes, o
equipo asistencial colaborard no desenvolvemento e desefio do Plan Anual de Formacién
previsto no Plan de Trastornos Adictivos da Comunidade Auténoma.

Que existe converxencia de intereses entre as entidades asinantes en orden a consecucion do
obxectivo referido.

Que o instrumento convencional que se asinou se fundamenta no seguinte:

O Servizo Galego de Saude, organismo auténomo creado por Lei 1/1989, do 2 de xaneiro,
do Servizo Galego de Saude, e adscrito a Conselleria de Sanidade, ten atribuidas as
competencias precisas para o desenvolvemento de todas as dreas que configuran o
concepto integral de saude, xestionando a sanidade en todas as suUas facetas, de
conformidade co previsto no Titulo VI da Lei 8/2008, do 10 de xullo, de satde de Galicia.

Dentro do Servizo Galego de Saude, a Subdireccién Xeral de Atencion & Saude Mental é a
unidade administrativa & que se refire o artigo 3 do Decreto 389/1994, do 15 de decembro,
polo que se regula a saude mental en Galicia, encargada de xestionar os plans e
programas de saude mental da Comunidade Auténoma e coordinar os dispositivos
dedicados a saude mental.

Asi mesmo, segundo o Decreto 145/2024, do 20 de maio, polo que se establece a estrutura
organica do Servizo Galego de Saude, a Direccion Xeral de Asistencia Sanitaria, a través da
Subdireccion Xeral de Atenciéon 3 Saude Mental, é a responsable de desenvolver as
actuacions sanitarias en relacion coa salde mental nos centros sanitarios, asi como a rede
de centros de drogodependencias, e de impulsar a cooperacién e coordinaciéon cos
organos ou unidades da administracion xeral da comunidade auténoma de Galicia
competentes en materia de servizos sociais, de cara a fomentar o desenvolvemento e a
integracién das prestacions sociosanitarias.

Segundo o artigo unico da Orde do 12 de marzo de 2007 pola que se regula a integracion
funcional dos centros de alcoholismo e de atencion ds drogodependencias non alcohélicas
no Servizo Galego de Salde, os centros de alcoholismo e de atencién as
drogodependencias non alcohélicas que reciban financiamento da Comunidade Auténoma
dependeran funcionalmente, en canto ao desenvolvemento de programas de intervencion,
do responsable de saude mental de area.

De acordo e coa aprobacidon do Ministerio de Sanidade, a Comunidade Auténoma de
Galicia estd a desenvolver un proxecto denominado “Plan Atencién aos Trastornos
Adictivos de Galicia” que prevé no seu desenvolvemento articular convenios de
colaboracién co terceiro sector para diminuir a prevalencia dos trastornos por consumo
de sustancias e favorecer a sua prevencién. O dito proxecto enmarcase no denominado
“Plan de Accion de Salud Mental 2022-2024" do Ministerio de Sanidade, que na Lifia 6
(Prevencion de condutas adictivas con e sen substancia) ten coma obxectivo xeral diminuir
a incidencia das adiccions sen substancia e do alcoholismo na Comunidade Auténoma,
implantando programas de prevencion de recaidas en alcoholismo e adiccions sen
substancias no marco do desenvolvemento do novo Plan de Trastornos Adictivos na nosa
Comunidade.

A Asociacién Cidadd de Loita contra a Droga (ACLAD) da Coruiia é unha asociacion privada
sen animo de lucro que desenvolve programas de intervencidon e asistencia a condutas
adictivas prioritariamente de caracter sanitario e que conta cos recursos humanos e
materiais necesarios para desenvolver as actividades recollidas neste convenio.

Neste sentido, os dispositivos asistenciais da asociacién contan coa debida autorizacion
segundo o establecido na normativa vixente en materia de autorizacion de centros,
servizos e establecementos sanitarios e de asistencia 4s drogodependencias na
comunidade auténoma galega.

A Asociacion Cidada de Loita contra a Droga (ACLAD) da Corufia cumpre os requisitos
para obter a condicidn de beneficiario recollidos no artigo 10 da Lei 9/2007, do 13 de xufio,
de subvenciéns de Galicia.

Ambas as duas partes consideran de particular importancia e de interese publico o
establecemento de actuacidons conxuntas en materia de asistencia aos trastornos
adictivos na comunidade auténoma galega para acadar o fin comun, que é o tratamento, a
incorporacién social e a recuperacion destes pacientes.

Tendo en conta o exposto, ambas as duas partes consideran necesario o establecemento
dunha lifia conxunta de actuacién e colaboracién para acadar un mellor funcionamento
dos servizos sanitarios e unha mellora na saude da poboacion.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracidn dun contrato dos contemplados na Lei
9/2017, do 8 de novembro, de Contratos do Sector Publico pola que se traspoiien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de abril de 2014, ou doutro instrumento alleo & natureza

estritamente convencional.
En atencién ao exposto, e a fin de dar cumprimento ao preceptuado no artigo 15.2 da Lei
1/2016, do 18 de xaneiro, de transparencia e bo goberno, estimouse xustificado o recurso a

sinatura do instrumento convencional, con exclusién doutras figuras.

E para que conste, asinase esta memoria, en Santiago de Compostela

